
Finig

Inspektoriatit té Mbrojtjes sé Territorit prané Bashkisé Finiq

Finig

Té nderuar!

Sikurse jeni véné né dijeni nga korrespondenca joné zyrtare, prané institucionit té Avokatit té
Popullit ka depozituar njé ankesé z.Th. K. ndaj Bashkis€ Finiqg, né té cilén parashtron ndér té
tjera se, ai éshté banues né fshatin Rahullé, té Bashkisé Finig. Né vitin 2022, banesés sé tij i
éshté shkaktuar njé dém si pasojé e rréshkitjes sé murit rrethues té ndértuar pa leje ndértimi
dhe pa asnjé kriter ndértimi (pa themele), nga ana e komshiut té tij z. N. K. , rréshkitje e cila
ka rrezikuar edhe jetén e familjaréve té tij. Banesa e ankuesit ndodhet poshté shtépisé sé
komshiut té tij, né njé terren té thyer mbi 10 gradé.

Lidhur me kété situaté ankuesi shpjegon se i éshté drejtuar Bashkisé Finiq, e cila fillimisht ka
angazhuar punonjésit e saj, edhe mé pas edhe dy inxhinieré té licensuar, njéri gjeolog dhe tjetri
inxhinier ndértimi (té cilét jané paguar nga ana e ankuesit), pér té vlerésuar gjendjen faktike né

terren. Bazuar né raportet e ekspertimit teknik té dy inxhinieréve, si dhe né proces verbalin e
mbajtur nga Inspektoriati i Mbrojtjes sé Territorit t¢ Bashkisé Finig, (né vijim IMT), i éshté
kérkuar shtetasit N. K. té prishé murin dhe té largojé menjéheré gurét e murit gé ishte prishur
né kufijté midis dy pronave kufitare, si dhe té rib&jé njé mur té ri konform standarteve té
ndértimit.

Sikundér shkruan ankuesi, nga ana e komshiut té tij ende nuk jané larguar gurét dhe dherat, por
vetém éshté rregulluar njé pjesé e murit pa asnjé standart teknik (pa themele). Madje sé fundmi
ai ka béré ankesé né Bashkiné Finig népérmjet sé cilés fajéson ankuesin pér rrézimin e murit.

Ankuesi shpjegon se éshté ankuar prané jush pér té mundésuar prishjen e murit, largimin e
mbeturinave dhe ribérjen e murit konform standarteve, pér té mos rrezikuar mé jetén e
familjaréve si dhe shkatérrimin e pronés sé tij. Mirépo nga ana juaj i éshté kthyer pérgjigje se,
pér shkak té rrugés sé ngushté nuk mund té coni dot mjete prishjeje. Né kéto kushte kjo
problematiké nuk ka gjetur ende zgjidhje.

Sa meé sipér, ankuesi ka kérkuar ndérhyrjen e institucionit té Avokatit té€ Popullit pér shqyrtimin
dhe verifikimin e késaj ¢céshtjeje me géllim té mbrojtjes sa mé efektive té té drejtave dhe
interesave té tij té ligjshme.

Pas rregjistrimit té késaj ankese, Avokati i Popullit, i ngarkuar nga Kushtetuta dhe ligji pér
garantimin e mbrojtjes sé té drejtave, lirive themelore dhe interesave té shtetasve nga veprimet
apo mosveprimet e paligjshme e té parregullta té organeve té administratés publike dhe té
tretéve qé veprojné pér llogari té saj, ka konstatuar se ankesa plotéson té gjithé kushtet
thelbésore t€ formé€s dhe t€ pérmbajtjes pér t’u konsideruar né kompetencén e tij 1€éndore, ndaj
bazuar né ligjin nr. 8454, daté 04.02.1999, “Pér Avokatin e Popullit”, t€ ndryshuar,
respektivisht nenet 13, 17 shkronja “a” dhe 18 shkronja “b”, ka vendosur ta pranojé ankesén
dhe té fillojé procedurén e shqyrtimit té ¢céshtjes.

Qéndrimi i Bashkisé Finig, IMT-sé dhe Drejtorisé sé Planifikimit dhe Zhvillimit té Territorit,
lidhur me rastin.

Pér shqyrtimin me objektivitet té késaj c¢éshtje dhe pér té mundésuar njé hetim té ploté
administrativ, n€ véshtrim té nenit 63, pika 4, té Kushtetutés sé Republikés sé Shqipérisé ku
parashikohet se: “Organet dhe funksionarét publiké jané té detyruar t’i paraqgesin Avokatit té
Popullit té gjitha dokumentat dhe informacionet e kérkuara prej tij”, si dhe né nenin 19, gérma
“b” t€ ligjit nr. 8454, daté 04.02.1999, “Pér Avokatin e Popullit” té€ ndryshuar, né té cilin
parashikohet se : “Avokati i Popullit ka té drejté: b) té kérkojé shpjegime nga ¢do organ i
administratés géndrore dhe vendore, si dhe té marré ¢do dosje apo material gé ka lidhje me
hetimin”’, me tonén nr. K3/TH12-2 prot., daté 14.11.2024, “kérkes¢ pér shpjegime”, i kemi
kérkuar Bashkisé Finiq, t& na dérgoj€ njé informacion sa mé konkret dhe gjithépérfshirés, si
dhe dokumentacionin pérkatés ligjor, qé€ ka t€ bé&jé me ¢éshtjen objekt hetimi administrativ.



NE pérgjigje tonés, me shkresén nr. 2888/1 prot., dat€ 26.11.2024, Bashkia Finiq, Inspektoriati
i Mbrojtjes sé Territorit, ndér té tjera na ka informuar se, muri i gurit i ndértuar vite mé paré
nga z. N. K. ishte carré dhe ishte shképutur né shumé vende dhe rréshgqitja e dheut rrezikonte
banesén e z. Th. K. . Nga ana e IMT-sé éshté mbajtur proces verbali me nr. 1549 prot., daté
15.06.2022, té cilin e ka dérguar tek Drejtoria e Planifikimit té Territorit si dhe Zyrés sé
Emergjencave Civile.

Né vijim shprehet se, nga ana e Bashkisé Finiq ky problem éshté trajtuar me rigorozitet. Késhtu
né proces-verbalin me nr. 1660 prot., daté 28.06.2022, t&€ mbajtur nga IMT-ja si hap i paré dhe
emergjent i éshté rekomanduar z. N. K. prishja e murit dhe largimi i menjéhershém i guréve
té murit gé kishte rréshqitur né kufirin midis dy pronave. N& vijim keni shpjeguar se, shtetasi
N. K. éshté pajisur me leje Ndértimi daté 09.08.2022, pér ndértimin e murit Mbajtés, né bazé
té projektit té béré nga ing. D. B. , pra nuk keni té béni me ndértim té paligjshém, bazuar né
ligjin nr. 9780 daté 19.07.2007 “Pér Inspektimin dhe Mbrojtjen ¢ Territorit nga Ndértimet e
Kundérligjshme”.

Né bazé té ankimit té béré sérish nga z. Th. K. se, Ky mur nuk ishte ndértuar konform kushteve
teknike, nga ana juaj éshté konstatuar se themeli nuk ishte hapur deri né fund né bazament, por
ishte hedhur njé shtresé betoni. Mé daté 31.10.2023, me shkresén nr.2584 prot., i keni dérguar
kérkesé pér bashképunim pér rastin ing. gjeolog z. S. L., i cili né raportin gjeologjik ka kérkuar
“Prishjen e murit ekzistues né té gjithé gjatésiné qé pérfshin kufirin e pérbashkét té pronaréve
Th. K. dhe N. K., sipas parametrave té pasqyruara né relacionin Gjeologjik.

Gjithashtu me shkresén nr. 366 prot., daté 13.02.2024, duke gené se terreni ishte me pjerrési,
keni kérkuar té rishikohej nga ing. projektues dhe zbatues nése muri ishte konform standarteve
inxhinierike dhe t’ju vinte né dispozicion relacionin teknik té situatés me shkresén nr. 366 prot.,
daté 13.02.2024. Sipas aktit té ekspertimit teknik té hartuar nga ing. D. B. mé daté 20.06.2024,
po ashtu éshté kérkuar prishja e murit ekzistues né zonén e pérbashkét dhe kthimin sheshit né
gjendjen e méparshme duke nxjerré bazamentin e themelit dhe hegjen e materialit té démtuar,
si dhe ndértimin e murit té ri sipas projektit t& miratuar né Bashki pér marrjen e lejes sé
ndértimit.

Duke gené se z. N. K. ndodhet né emigracion (Greqi) ju shpreheni se, e keni té pamundur té
béni ndérhyrje sepse nuk keni mundési tjetér hyrje pér veprim pérveg shtépisé sé tij, pasi nga
ana e poshtme prona e z. Th. K. éshté e rrethuar me mure guri vite mé paré. Duke paré né vend
dhe hyrjen pér né pronén e z. N. K. situata béhet akoma mé e véshtiré, pasi rruga éshté shumé
e ngushté dhe nuk mund té futen mjetet pér prishjen e murit apo hegjen e bazave dhe dherave.
E vetmja ményré éshté ndérhyrja me krahé.

Pér kété arsye i1 keni kérkuar bashképunim Komisariatit té Policisé Sarandé me shkresén
nr.1493/1 prot., daté 03.07.2024, gé shtetasi N. K. té paraqitej prané Bashkisé Finiq, duke i
véné né dispozicion dhe numrin e tij té telefonit, pasi njoftimeve tuaja té herépashershme deri
mé sot nuk i &shté pérgjigjur. Me shkresén nr 2375/1 prot daté 25.07.2024, jeni béré me dije se

nga verifikimet e béra shtetasi N. K. ndodhet jashté shtetit. Né vijim jeni shprehur se mé daté
15.10.2024, nr. 2552 prot., keni béré njoftim pér rindértimin e murit z. N. K. , té cilin ia keni
dérguar véllait té tij z. Th. K. .

-1l -
Vlerésimi i Avokatit t€ Popullit, konkluzione dhe rekomandime:

Bazuar né kuadrin ligjor qé rregullon legjislacionin pérkatés “Pér inspektimin dhe mbrojtjen e
territorit nga ndértimet e kundérligjshme ”, Inspektoriati i Mbrojtjes sé Territorit &shté njé nga
autoritetet e inspektimit té ndértimit, i cili ushtron pérgjegjésine e tij né drejtim té kontrollit té
territorit, si dhe zbatimin e ligjshmérisé s€ standarteve teknike e kushteve zhvillimore né fushén
e planifikimit dhe zhvillimit t€ territorit dhe t€ atyre té parashikuara shprehimisht né ligje té
tjera.

Me géllim mbrojtjen e territorit dhe parandalimin e punimeve dhe té ndértimeve t¢ paligjshme
nga ana IMT-sé&, kryhen inspektimet pérkatése duke béré verifikimin e respektimit té kérkesave
ligjore, né pérputhje me ligjin Nr. 9780, daté 16.07.2007, “Pér inspektimin e ndértimit”, té
ndryshuar, aktet nénligjore té nxjerra né zbatim té tij, dhe té legjislacionit té zbatueshém pér
inspektimin ¢ Ndértimit né Republikén e Shqipéris€”. | pércaktuar si njé nga organet e
inspektimit ndértimor, Inspektoriati i Mbrojtjes sé Territorit, té njésive vendore, ka si
pérgjegjési té tij ligjore,! ushtrimin e kontrollit té territorit dhe zbatimin e ligjshmérisé sé
standardeve teknike e kushteve zhvillimore né fushén e planifikimit dhe zhvillimit té territorit
dhe té atyre té parashikuara shprehimisht né ligje té tjera. E gjithé kjo veprimtari zhvillohet
mbi bazén e proceseve verifikuese dhe vendimmarrjes sanksionuese, té parashikuara kéto
shprehimisht né legjislacionin né fuqi.

Gjaté ushtrimit t€ funksioneve té tij dhe né€ pérmbushje t€ pérgjegjésive t€ parashikuara né ligj
éshté detyré e Inspektoriatit t¢ Mbrojtjes sé Territorit marrja e masave konkrete administrative,
si: vendosja e gjobés, pezullimi i punimeve, marrja e vendimit pér zhdémtimin né ngarkim té
subjektit kundravajtés pér shpenzimet e prishjes sé ndértimit si dhe kthimin e truallit né
gjendjen e méparshme; prishja e ndértimit té paligjshém, pérgatitja e kallézimit penal pér veprat
penale gé mund té konstatojé gjaté ushtrimit té kontrollit, si dhe paraqgitjen e tij prané organeve
pérgjegjése sipas legjislacionit né fuqi.

Né nenin 12, pika 8, gérma “c”, e ligjit nr.9780 dat€ 16.07.2007, t€ ndryshuar, parashikohet se:

“Inspektoriati Kombétar i Mbrojtjes sé Territorit dhe ai i njésisé vendore, pér ushtrimin e
pérgjegjésive dhe detyrave té parashikuara né kété ligj, kané té drejté:

1 Neni 4, paragrafi i parg, i ligjit nr.9780 daté 16.07.2007 “Pér inspektimin dhe mbrojtjen e territorit nga ndértimet
e kundérligjshme”, i ndryshuar.



c) té pérfshijné né kontrollin e tij prishjen e njé ndértimi ekzistues, ndértimin apo punimet pér
ndértimin e njé objekti té ri, rikonstruksionin e objektit, riparimin e objektit, infrastrukturén
tokésore dhe néntokésore, si dhe punimet/ndértimet, qé paragesin rrezik shembjeje, me pasoja
pér jetén dhe shéndetin e njerézve dhe mbi pasuring e té tretéve”.

Ndérsa né ligjin nr.107/2014 daté 31.07.2014 “Pér Planifikimin dhe Zhvillimin e Territorit”, t&
ndryshuar, né pikén 20, 21 dhe 22, té nenit 3, si dhe né pikén 1, 2, té nenit 39, éshté parashikuar
se:

20. “Ndértim "éshté c¢do objekt gé ndértohet ose instalohet né territor,me vendosje té
palévizshme apo té pérkohshme, dhe qé zhvillohet nén dhe/ose mbi toké”,

21. “Ndertim/punim pa leje”, jané ato procese dhe/ose projekte ndértimore té kryera né
mungesé té lejes sé ndértimit, deklaratés paraprake pér kryerjen e punimeve ose té kryera né
kushtet e lejes sé shfugizuar”,

22. “Ndértim né shkelje té lejes” jané punime dhe/ose ndértime té kryera né shkelje té kushteve
dhe kritereve teknike dhe/ose ligjore té lejes, pavarésisht krijimit té volumeve ose shtesave né
ndértim.

1. Leja e ndértimit éshté e nevojshme pér ¢cdo ndértim, riparim, restaurim apo prishje té
objekteve ekzistuese, instalim apo ngritje té ndértimeve té pérkohshme, me pérjashtim té
rasteve té parashikuara nga neni 41, i kétij ligji”.

2. Dokumenti i lejes sé ndértimit pérshkruan té gjitha kushtet pér kryerjen e punimeve té
ndértimit né pérputhje me dokumentacionin shogérues té kérkesave dhe normave e standarteve
té pércaktuara né kété ligj dhe aktet e tjera té nxjerra né zbatim té tij.

Né pikat 1-3, té nenit 51, té po kétij ligji, parashikohet se:

“1. Inspektimi ka pér mision garantimin dhe mbrojtjen e interesit kombétar pér njé zhvillim té
drejté dhe té géndrueshém té territorit, pérmes parandalimit té punimeve dhe ndértimeve té
paligjshme, sipas kétij ligji dhe akteve té nxjerra né zbatim té tij, si dhe ndéshkimin e drejté té
kundérvajtésve, gé shkelin dispozitat e kétij ligji.

2. Inspektimi pér verifikimin e respektimit té kérkesave ligjore, sipas kétij ligji, kryhet né
pérputhje me kété ligj, aktet nénligjore té nxjerra né zbatim té tij dhe legjislacionit té
zbatueshém pér inspektimin e ndértimit né Republikén e Shqipérisé.

3. Autoritetet e inspektimit bashkéveprojné dhe bashkérendojné veprimet inspektuese ndérmjet
tyre, si dhe me autoritetet e planifikimit, me géllim rritjen e efektivitetit té inspektimit. Kur vihet
né dijeni té fakteve, edhe pse ato mund té mos jené brenda sferés sé tij té juridiksionit dhe
pérgjegjésive, cdo autoritet i inspektimit njofton menjéheré autoritetin tjetér pérgjegjés ose té
interesuar”.

Ndérsa, né Vendimin e Késhillit t€ Ministrave nr. 894 daté 4.11.2015 “Pé&r unifikimin e
procedurave té kontrollit té territorit nga Inspektoriati Kombétar i Mbrojtjes sé Territorit dhe
ai i njésis€ vendore”, né gé€rmén “a”, t& nenit 1, pércakton se kompetencat e dhéna né kété akt
nénligjor pér kryeinspektorét/inspektorét e Inspektoriatit t&¢ Mbrojtjes sé Territorit té njésisé
vendore, pércaktohen né mbéshtetje té nenit 12, té ligjit nr.9780 daté 16.07.2007, i ndryshuar.

N¢ vijim né néngérmat “ii” dhe “iv”, t€ gé€rmés “b”, t€ pikés 1, t&¢ Vendimit t€ Késhillit t&
Ministrave, nr. 894 daté 4.11.2015, parashikon né ményré eksplicite se:

“b) Inspektorati i Mbrojtjes sé Territorit prané njésisé vendore:

i) kryen kontrolle né territorin administrativ té njésisé vendore, né bazé té planit
mujor té punés, té miratuar nga kryeinspektori, si dhe né bazé té njoftimeve té marra
nga institucionet géndrore, vendore dhe subjektet fizike e juridike;

iv) pérfshin né kontrollin e tij punimin /zhvillimin/ndértimin e njé objekti té ri, prishjen
e objektit, rikonstruksionin e objektit, riparimin e objektit, infrastrukturén tokésore
e néntokésore, si dhe prishjen e objekteve gé paragesin rrezik shembjeje, me
pasoja pér jetén e shéndetin e njerézve dhe mbi pasuriné e té tretéve, né pérputhje
me ligjin nr. 107/2014, “Pér planifikimin dhe zhvillimin e territorit”, dhe me aktet
e tjera ligjore e nénligjore né fuqi”.

Lidhur me rastin né fjalé ka rezultuar se:

Pér shgyrtimin e ankesés sé béré nga ankuesi Th. K. mé daté 13.06.2022, prané Bashkisé Finiq,
pér rréshqitjen e murit té komshiut té tij nga rreshjet e shiut, shtetasit N. K. , i cili rrezikonte
banesén si dhe jetén e familjaréve té tij, &shté ngritur Komisioni i vlerésimit té gjendjes teknike
té murit i cili kishte rréshgitur dhe marrjen e masave pér evitimin e pasojave, bazuar né Urdhrin
e Kryetarit té Bashkisé nr.108 daté 21.06.2022.

Mé daté 27.06.2022, Komisioni ka shkuar né fshatin Rahullé pér vlerésimin e gjendjes teknike
té murit dhe masave pér evitimin e démeve materiale dhe njerézore gé mund té shkaktonte
rrézimi i murit, i ndértuar nga z. N. K. . Grupi i punés ka konstatuar se, z. N. K. né periudhé té
panjohur ka ndértuar njé mur mbajtés né skarpatén juglindore té oborrit té ankuesit Th. K. . Ky
mur éshté ndértuar pa leje ndértimi dhe pa njé projekt t&€ miréfillté konstruktiv. Poshté kétij
muri me terren té pjerrét ndodhet familja e z. Th. K. né distancé horizontale rreth 5 m dhe
altimetrike po 5 metra. Si rezultat i shirave té forta, lagéshtirés lartésisé sé madhe té skarpatés,
presionit horizontal dhe vertikal i mbushjeve para murit mbajtés gé ka béré qé muri té cahet
vertikalisht si dhe né disa sektoré pjesét fundore té tij kané rréshqgitur duke dalé totalisht jashté
pune, gjithashtu jané vérejtur fryerje dhe plasaritje té cilat nga kqyrja dhe analiza né vend ¢onin
pércaktueshmérisht né njé rréshqitje té pashmangshme.

Komisioni ka vlerésuar gé rréshgitja do té ishte e tillé gé do té krijonte njé valé goditése shumé
té madhe duke kaluar rrezen e 10 m pér shkak edhe té terrenit té pjerrét dhe lartésisé sé tij té
madhe né krahasim me kuotén né té cilén ndodhet banesa e shtetasit Th. K. . Shpérthimi i kétij
muri do té ishte me pérmasa té njé rrezikshmérie té larté té padiskutueshme pér familjen qé
ndodhet poshté tij?.

2 Shkresa nr nr.1438 prot., daté 14.06.2024 e Drejtorisé sé Planifikimit dhe Zhvillimit té Territorit, Bashkisé Finiq.



Sikurse rezulton edhe nga proces verbali nr. 1660 prot., daté 28.06.2022, si hap té paré dhe
emergjent grupi i punés ka rekomanduar prishjen e murit gé ka rréshqgitur dhe largimin e
menjéhershém dhe té detyrueshém té guréve té prishjes sé murit gé ka rréshqitur si fazé e paré
pér garantimin e sigurisé njerézore.

Sa sipér shtetasi N. K. urgjentisht duhej té merrte masa qé té largonte gurét e murit té dalé jashté
pune me géllim evitimin e démeve njerézore si dhe lehtésimin e ngarkesave té cilat ushtrojné
presion rréshqités deri né marrjen e masave konstruktive dhe i éshté Iéné njé afat njé javor pér
largimin e guréve dhe pastrimit té territorit. Mé tej jeni shprehur se nése nuk respektohet afati
i mésipérm, do té ndérhyjé bashkia kundrejt faturimit té kostos financiare shtetasit N. K. .

Edhe pse afati i mésipérm i 1&né pér pastrimin e territorit nuk éshté respektuar nga shtetasi N.
K., nga ana juaj rasti nuk éshté ndjekur me prioritet dhe né vazhdimési, pavarésisht se ky
ndértim paragiste rrezik shembje gé mund té kishte pasoja pér jetén dhe shéndetin e njerézve
si dhe mbi pasuriné e té tretéve. Késhtu nuk keni ushtruar kontroll né vijimési duke mos
ushtruar pérgjegjésité tuaja konform nenit 12, pika 8, gérma “c”, té ligjit nr. 9780 daté
16.07.2007 “Pér inspektimin dhe mbrojtjen e territorit nga ndértimet e kundérligjshme”, té
ndryshuar.

Vlerésojmé se né rastin né fjalé me géllim zgjidhjen e problematikés ka gené e nevojshme
ndérhyrja konkrete e IMT-sé Bashkisé Finiq, sikurse rezulton edhe nga shkresa nr. 1438 prot.,
daté 10.09.2022, e Drejtorisé sé Planifikimit dhe Zhvillimit té Territorit té Bashkisé Finiq, e
cila ka rekomanduar ndérhyrjen fizike nga ana e Bashkisé Finiq né drejtim té prishjes sé murit
ekzistues i cili éshté né gjendjen e rrezikut té rréshqitjes, pastrimin e guréve duke i nxjerré
jashté rrezes sé rrezikshmérisé pér banesén e shtetasit Th. K. , kundrejt faturés financiare. Kjo
pasi pritet gé té nisin edhe rreshjet e shiut té cilat e favorizojné rréshqitjen.

Gjithashtu né kuadér té pérfundimit té ploté té procedurés administrative nga ana juaj duhet té
kishte njé vendimarrje pér zhdémtim né ngarkim té subjektit N. K. pér shpenzimet e prishjes
sé ndértimit dhe kthimin e truallit né gjendjen e méparshme.

Eshté mése evidente qé mospérfundimi i ploté i procedurés administrative lidhur me rastin né
fjalé dhe mosushtrimi i pérgjegjésive ligjore nga anaj juaj ka ndikuar gé dhe pas rreth tre vitesh
té ekzistojé akoma gjendja e rrezikut si rezultat i rréshqitjes sé murit dhe shembjes sé tij, i cili
mund té shogérohet me pasoja pér jetén dhe shéndetin e njerézve.

Sikurse rezultoi nga hetimi administrativ, pas konstatimit té situatés sé rreshqitjes sé murit nga
ana juaj, shtetasi N. K. fillimisht ka filluar ndértimin e murit pa asnjé leje ndértimi dhe pa asnjé
projekt t& miratuar. Lidhur me kété fakt ju jeni véné né dijeni sérish nga ankesa gé ka béré
shtetasi Th. K. . Nga ana juaj lidhur me kété situaté mé daté 08.08.2022, éshté mbajtur proces-
verbali pér konstatimin e kundérvajtjes administrative pér kryerjen e punimeve pa leje ndértimi
dhe éshté béré pezullimi i punimeve me géllim gé shtetasi N. K. , té pajiset me leje ndértimi
konform legjislacionit né fuqi.



Né rrethanat e pararashtruara sa sipér, vlerésojmeé se pérséri nga ana juaj nuk éshté ndjekur e
ploté procedura ligjore administrative. Pavarésisht se &shté konstatuar kundérvajtja pér
kryerjen e punimeve lidhur me ndértimin pa leje t& murit nuk jeni shprehur me vendim né
pérputhje me afatet dhe procedurat ligjore.

Né kuptim té ligjit nr. 9780 daté 16.07.2007, t€ ndryshuar, “Pér inspektimin dhe mbrojtjen e
territorit nga ndértimet e kundérligishme ”, ka rezultuar se, duke zbatuar jo né ményré korrekte
ligjin jeni mjaftuar vetém me mbajtjen e proces-verbalit daté 08.08.2022, ku keni béré
pezullimin e punimeve me géllim qé shtetasi N. K. té pajiset me leje ndértimi, pa pércaktuar
afatin kohor pérkatés. Evidentojmé faktin se me konstatimin e kundravajtjes, brenda afatit 10
ditor nuk ka patur vendimarrje nga ana juaj pér marrjen e masave pérkatése dhe dhénien e
sanksioneve administrative. Sipas nenit 13, pika c, vendimi i pezullimit t& punimeve né ndértim
shogérohet me vendim pér dénimin me gjobé, sipas parashikimeve ligjore.

Pérgjaté trajtimit té rastit né kuadér té hetimit administrativ ka rezultuar se veprimtaria
administrative e Inspektoriatit t¢ Mbrojtjes sé Territorit, Bashkisé Finig, né procesin e trajtimit
té rastit nuk éshté zhvilluar né pérputhje me parimet ligjore mbi bazé té té cilit éshté normuar
veprimtaria e kétij organi. Ushtrimi i detyrave sikurse parashikuar né ligj, éshté i detyrueshém
né kété situaté né té cilén ndodhet ¢éshtja e prezantuar, pasi nga ana e Inspektoriatit té Mbrojtjes
sé Territorit, Bashkisé Finiqg, nuk éshté respektuar dhe nuk respektohet detyrimi pér ushtrimin
e pérgjegjésive ligjore e detyrave specifike té sanksionuara né ligj. Né kété kontekst, ju nuk
keni ushtruar kompetencat tuaja konform nenit 52/4 dhe 52/6, t& ligjit nr.107/2014, “Pér
Planifikimin e Zhvillimit t€¢ Territorit”, t€ ndryshuar. N& nenin 52/4 té ligjit t& mésipérm
parashikohet se: “kryerja e punimeve pa leje dénohet me gjobé té barabarté me vlerén e
punimeve té kryera pa leje, por né cdo rast jo mé pak se 500 000 leké, dhe me prishje ose
konfiskim pér interes publik té punimeve té kryera’”. Ndérsa né nenin 52/6 té po keétij ligji éshté
parashikuar se: “Vendimi pér prishjen e ndértimeve pérmban edhe detyrimin e prishjes sé
menjéhershme té ndértimit dhe kthimin e truallit né gjendjen e méparshme me shpenzimet e
kundérvajtésit”. Gjithashtu nuk keni vepruar konform V.K.M-sé nr. 894, daté 4.11.2015 “Pér
unifikimin e procedurave t€ kontrollit t€ Territorit nga Inspektoriati Kombétar i Mbrojtjes sé
Territorit dhe ai 1 Njésis€ Vendore®, e n€ ményré specifike me pikat 6 dhe 7 t& kétij vendimi.
Konkretisht né pikén 6 té tij éshté parashikuar se: “Vendimi i dénimit me gjobé merret né
pérputhje me legjislacionin né fuqi né fushén e planifikimit, zhvillimit, mbrojtjes sé territorit e
disiplinimit té punimeve né ndértim dhe nuk pengon marrjen e njé vendimi té dyté pér
pezullimin e punimeve né ndértim apo té vendimit pér prishjen e ndértimit té€ kundérligjshém.
Vendimi i dénimit me gjobé mbahet sipas formés sé parashikuar né aneksin shogérues té
vendimit. Ndérsa né pikén 7 t€ tij &shté parashikuar se: “Vendimi pér prishjen e ndértimit t&
kundérligjshém merret né pérputhje me legjislacionin né fugi né fushén e planifikimit,
zhvillimit, mbrojtjes sé territorit, si dhe né té gjitha rastet kur nuk respektohet vendimi i
pezullimit t& punimeve né ndértim, nuk plotésohet dokumentacioni teknik e ligjor dhe kur ka
parregullsi né zbatimin e punimeve né objekt, brenda afatit kohor té parashikuar né vendimin
pérkatés. Vendimi pér prishje shogérohet me vendimet e dénimit me gjobé dhe pér
kundérvajtésin pérgatitet kallézimi penal, né pérputhje me legjislacionin né fuqi.




Pas pezullimit té punimeve, shtetasi N. K. ka kérkuar leje ndértimi pér rindértimin e murit, né
bazé té projektit dhe relacionik teknik té vlerésuar nga inxhinieri konstruktor D. B. . Leja éshté
dhéné mé daté 09.08.2022.

Né vijim muri gé éshté ndértuar éshté ankimuar sérish nga shtetasi Th. K. me pretendimin se
éshté ndértuar né sipérfage dhe pérséri paraget rrezikshméri pasi nuk éshté i géndrueshém.
Nisur sa sipér, Bashkia Finiq népérmjet shkresés nr.2584 prot., daté 31.10.2023, i ka kérkuar
inxhinierit S. L. kérkesé pér bashképunim né lidhje me objektin né fjalé. Né raportin gjeologjik
té hartuar né néntor 2023 nga ing. gjeolog z. S. L. éshté rekomanduar ndér té tjera: “Prishja e
murit ekzistues né té gjithé gjatésiné gé pérfshin kufirin e pérbashkét té pronaréve Th. K. dhe
K. K..

Ndérsa me shkresén nr.366 prot., daté 13.02.2024, lidhur me ankesen e béré nga ankuesi keni
kérkuar bashképunim dhe dhénien e mendimit pér njé zgjidhje teknike té rastit ing. D. B. . Edhe
sipas aktit té ekspertimit teknik té datés 20.06.2024 ing. D. B. ka rekomanduar: Prishjen e murit
né zonén e pérbashkét i cili nuk éshté i géndrueshém, si dhe kthimin e sheshit né gjendjen e
méparshme duke nxjerré bazamentin e themelit ose hegjen e materialit té démtuar. Ndértimin
e murit té ri sipas projektit té rekomanduar né Bashki pér lejen e ndértimit.

NEé rastin konkret konkludojmé se muri i ndértuar nga ana e shtetasit N. K. nuk éshté konform
lejes sé ndértimit, sipas projektit té béré nga ing. D. B. . Kjo rezulton edhe né shkresén tuaj nr.
2552 prot daté 15.10.2024, ku referoni se terreni éshté i pjerrét dhe paraqget rrezikshméri. Nga
konstatimi i béré rezulton se ky mur nuk éshté ndértuar konform kushteve teknike pasi themeli
nuk éshté i hapur deri né bazament, por ishte hedhur shtresé betoni mbi té cilin éshté ngritur
muri i gurit.

Evidentojmé faktin se, pérgjaté késaj periudhe nuk jané ndérmarré hapa konkreté pér zgjidhjen
e problemit sipas rekomandimeve teknike té specialistéve té fushés. Bazuar né kompetencat gé
IMT-s€, té Bashkisé Finiq i jepen nga ligji vlerésojmé se masat e marra prej kétij organ publik
nuk i jané pérgjigjur situatés né terren. Pérgjaté hetimit administrativ lidhur me rastin ka
rezultuar se ka patur veprime apo mosveprime té t& IMT-sé&, Bashkisé Finiq, té cilat nuk kané
gené né korelacion me kryerjen e detyrave funksionale dhe né pérputhje me kompetencat e
kétij organi, sikurse jané té pércaktuara me ligj, me akt nénligjor, si dhe veprimet
administrative t& nxjerra né zbatim té tyre, ushtrimi i té cilave éshté i detyrueshém 2 pér té.

Né kété kontekst, ushtrimi i kontrollit né rastin né fjalé ka gené dhe éshté i njé réndésie té
vecganté, jo vetém né kuadér té zbatimit té lejes sé ndértimit, por edhe té mbrojtjes sé shéndetit
dhe jetés, apo pasurisé sé njerézve me géllim gé ndértimi té mos paragesé rrezik shembje.

Nisur nga pjerrésia e terrenit, si dhe pozicionimi i pronés, gjykojmé se nuk éshté vlerésuar me
pérgjegjshméri nga ana juaj kjo situaté si dhe nuk jané marré veprimet e duhura ligjore pas pas
vénies dijeni me té, pér té shmangur rrezkshmériné qé paragiste situata né terren.

8 Neni 22/2 i Kodit té Procedurés Administrative.



Ndérsa lidhur me géndrimin tuaj se ky nuk éshté njé ndértim pa leje evidentojmé faktin se ky
éshté njé ndértim né shkelje té lejes, pasi nuk ishte ndértuar konform kushteve teknike, sipas
projektit t& miratuar né Bashki pér marrjen e lejes sé ndértimit. Kjo rezulton edhe nga akti i
ekspertimit teknik té ing. D. B. . Edhe né kété rast nga anae IMT-sé Bashkisé Finig nuk jané
ushtruar si duhet kompetencat e saj né ushtrim té detyrave dhe pérgjegjésive té saj, pasi nuk ka
ushtruar kontrolle lidhur me zbatueshmériné e lejes sé ndértimit, sipas projektit té miratuar nga
organi kompetent, sikurse parashikuar né nenin 12, paragrafi 8, gérma “a” t& ligjit nr. 9780,
dat€ 16.07.2007 “Pér Inspektimin dhe Mbrojten e Territorit nga ndértimet e kundérligjshme”,
té ndryshuar.

Né kushtet kur eksperti ka rekomanduar : Prishjen e murit né zonén e pérbashkét pasi nuk éshté
I géndrueshém, si dhe kthimin e sheshit né gjendjen e méparshme duke nxjerré bazamentin e
themelit ose hegjen e materialit t€¢ démtuar. Ndértimin e murit té ri sipas projektit té
rekomanduar né Bashki pér lejen e ndértimit, vlerésojmé se veprimtaria juaj duhej té ishte
fokusuar né pérmbushje edhe té detyrimeve qé rrjedhin nga neni 12, pika 8, gérma “c”, e ligjit
té mésipérm i cili parashikon se: “Inspektoriati i Mbrojtjes sé Territorit tw njésisé vendore,
pér ushtrimin e pérgjegjésive dhe detyrave té parashikuara né kété ligj, ka té drejté té pérfshij
né kontrollin e tij prishjen e njé ndértimi ekzistues, ndértimin apo punimet pér ndértimin e njé
objekti té ri, rikonstruksionin e objektit, riparimin e objektit, infrastrukturén tokésore dhe
néntokésore, si dhe punimet/ndértimet, gé paragesin rrezik shembjeje, me pasoja pér jetén
dhe shéndetin e njerézve dhe mbi pasuriné e té tretéve”.

Nisur nga situata emergjente sa sipér pérshkruar gé ka té béjé me pagéndrueshmériné e murit
si dhe rrezikut té rréshqitjes sé tij, ju duhej té kishit ndérhyré pér té zgjidhur kété problematiké
konform parashikimeve ligjore. Né pérmbushjen e pérgjegjésive ligjore té parashikuara né ligj,
ju mbéshteteni nga policia e njésisé vendore si dhe pajiseni me mjete dhe makinerité e
nevojshme nga njésia vendore, sikurse éshté parashikuar né nenin 4, paragrafi 3, té ligjit nr.
9780 daté 19.07.2007 “Pér Inspektimin dhe Mbrojtjen e Territorit nga Ndértimet e
Kundérligjshme”, t&€ ndryshuar.

Sikurse evidentohet né kété rast kemi té béjmé me mosveprim té vazhduar, té organit tuaj
publik, né zbatim té dispozitave t€ ligjit nr.9780 daté 16.07.2007 “Pér inspektimin dhe
mbrojtjen e territorit nga ndértimet e kundérligjshme”, i ndryshuar.

Zbatimi i ligjit dhe kompetencave gé rrjedhin prej tij nuk duhet lejuar té béhen ¢éshtje déshire
nga punonjésit té ciléve iu ngarkohet kjo detyré, pasi rigoroziteti i kérkuar né kété drejtim béhet
gjithmoné shkak pér kérkimin e pérgjegjésive institucionale dhe individuale. Ky mosveprim
nuk jep imazhin e kérkuar té njé organi publik né shérbim té qytetaréve, por té njé organi publik
qé zvarrit zgjidhjen dhe béhet shkak i shkeljes sé té drejtave té individéve.

NE& progesin e ndérmjetésimit nga ana joné, pér zgjidhjen e késaj ¢éshtjeje duam t’ju kujtojmé

pérkufizimin tashmé té pranuar nga Parlamenti Europian, né lidhje me kegadministrimin nga
ana e organeve té administratés publike, sipas té cilit:

“Keqadministrimi ndodh kur njé organ publik, nuk vepron né pérputhje me njé rregull apo
princip, i cili éshté i detyrueshém pér té”.

Nga ana tjetér, né pérputhje me pikén 2, té nenit 15, té Kushtetutés sé Republikés sé Shqipérisé,
organet e pushtetit publik sikurse edhe ju, né pérmbushje té detyrave té tyre duhet té respektojné
té drejtat dhe lirité themelore té njeriut, si dhe té kontribuojné né realizimin e tyre dhe jo té
béhen shkak me mosveprimin e tyre, né vazhdimin e shkeljes dhe mosrespektimit té kétyre té
drejtave.

Detyrimi pér mbrojtjen e pronés dhe té drejtave gé rrjedhin prej saj, sikurse edhe né kété
céshtje, éshté sanksionuar shprehimisht edhe né paragrafin e paré, té nenit 1, té protokollit 1,
té Konventés Europiane pér Mbrojtjen e té Drejtave té Njeriut dhe Lirive Themelore, ku citohet
se:

“Cdo person fizik, ose juridik ka té drejté pér respektimin e pasurisé sé tij. Askush nuk mund
té privohet nga prona e tij, vecse pér arsye té dobisé publike dhe né kushtet e parashikuara nga
ligji dhe nga parimet e pérgjithshme té sé drejtés ndérkombétare”.

Pér sa mé sipér, bazuar né nenin 63, paragrafi 3, t&€ Kushtetutés sé Republikés sé Shqipérisé,
né t€ cilin  parashikohet se: “Avokati i Popullit ka té drejté té bé&jé rekomandime dhe té
propozojé masa kur konstaton shkelje té té drejtave dhe lirive nga administrata publike”, si
dhe nenin 21, shkronja “b”, t&€ ligjit nr. 8454, dat€ 04.02.1999, “Pér Avokatin e Popullit ”, t&
ndryshuar, né té cilin parashikohet se : “ Pas pérfundimit té hetimeve, Avokati i Popullit kryen
kéto veprime ..., b) paraget rekomandime pér vénien né vend té sé drejtés sé shkelur tek organi
administrativ qé, sipas tij, ka shkaktuar shkelje té té drejtave dhe lirive”, c) Avokati i Popullit
paraget rekomandime pér marrje masash pér vénien né vend té sé drejtés sé shkelur tek organi
administrativ qé ka shkaktuar shkeljen”;

REKOMANDOJME:

» Ushtrimin nga ana e Inspektoriatit t¢ Mbrojtjes sé Territorit, t¢ Bashkisé Finiq, té
pérgjegjésive, té pércaktuara né ligjin nr.9780 daté 16.07.2007 2007 “Pér inspektimin
dhe mbrojtjen e territorit nga ndértimet e kundérligishme”, i ndryshuar, si dhe né
legjislacionin specifik, rregullator, né fugi, pér trajtimin e ankesés sé shtetasit Th. K. .

» Marrjen e masave pér mospérséritjen e késaj praktike né té ardhmen, né procedurat
administrative gé do té ndigen nga ana juaj pér trajtimin e ¢éshtjeve té tjera, brenda
juridiksionit dhe kompetencave té Inspektoriatit t&¢ Mbrojtjes sé Territorit, t€ Bashkisé
Finig.

» Analizimin e kétij rasti nga strukturat pérkatése me géllim hartimin e njé  udhézuesi
lidhur me ményrén e trajtimit té rasteve emergjente pér prishjen e objekteve gé

paragesin rrezik shembjeje, me pasoja pér jetén e shéndetin e njerézve dhe mbi pasuriné
e té tretéve, né rastet e ndérhyrjes emergjente, pérsa i pérket banesave té braktisura, ose
banesave pronarét e té ciléve nuk gjenden né banesé, pér arsye té ndryshme.

Né zbatim t€ nenit 22, t& ligjit nr.8454, dat€ 04.02.1999, “Pér Avokatin e Popullit”, té
ndryshuar, brenda 30 ditésh nga marrja e kétij rekomandimi, lutemi té na vini né dijeni mbi
géndrimin tuaj ndaj kétij rekomandimi si dhe masat e marra pér rivendosjen né vend té sé
drejtés sé shkelur.

Duke besuar né bashképunimin dhe mirékuptimin tuaj!

KOMISIONERE

ERINDA MELI

